
 
     

Til bæjarráðs,

Kópavogi, 12. október 2026
2309103/002.11 SÞ

Efni: Breytingar á erindisbréfi menntaráðs.

Í kjölfar sameiningar leikskólanefndar og menntaráðs í eitt heildstætt menntaráð liggur fyrir að þörf er 
á að uppfæra erindisbréf ráðsins. Markmiðið er að fella málefni leikskóla og daggæslu barna í 
heimahúsum formlega inn í erindisbréfið, tryggja lögbundna aðkomu áheyrnarfulltrúa beggja skólastiga 
og tryggja skilvirkni og hagkvæmni í fundahaldi og málsmeðferð. Helstu breytingar eru eftirfarandi:

1. Verksvið og málaflokkar (1. gr.): Málefnum leikskóla samkvæmt lögum nr. 90/2008 og 
daggæslu barna í heimahúsum samkvæmt lögum nr. 40/1991 og reglugerð nr. 907/2005 er 
bætt formlega inn í verksvið menntaráðs.

2. Áheyrnarfulltrúar og skilvirkt fundafyrirkomulag (2. gr.):
 Fulltrúar beggja skólastiga: Áheyrnarfulltrúum frá leikskólastigi (leikskólastjóri, 

starfsmaður og foreldri) er bætt við til jafns við grunnskólastigið. Áheyrnarfulltrúar 
eru því sex alls.

 Heimild til skiptingar dagskrár (6. mgr. 2. gr.): Kveðið er á um heimild til að haga 
fundarboðun og dagskrá þannig að áheyrnarfulltrúar sitji einungis þá fundi eða þann 
hluta fundar sem varðar þeirra skólastig. Með þessu er komið í veg fyrir óþarfa langa 
fundi og virkt umboð áheyrnarfulltrúa virt.

3. Starfsmaður ráðsins og framkvæmd (3. gr.): Hlutverk starfsmanns ráðsins er fært á skrifstofu 
sviðsstjóra menntasviðs (í stað deildarstjóra grunnskóla) og áréttað að sviðsstjóri beri ábyrgð á 
að ákvörðunum ráðsins sé hrint í framkvæmd.

4. Uppfærður verkefnalisti ráðsins (11. gr.): Verkefnalistinn er uppfærður til að fella inn verkefni 
leikskólanefndar:
 Þrír nýir liðir bætast við:

o Leikskóladvöl: Fylgjast með og stuðla að því að börnum bjóðist leikskóladvöl (4. 
liður).

o Einkaskólar: Veita umsagnir um leyfi til að reka einkaskóla (13. liður).
o Daggæsla: Umsjón með daggæslu barna í heimahúsum (14. liður).

 Eldri liðir útvíkkaðir til leikskóla:
o Staðfesting starfsáætlana og skólanámskráa (11. og 12. liður) nær nú jafnt til 

leikskóla sem grunnskóla.
o Mat og eftirlit með gæðum skólastarfs (1. liður) nær nú jafnt til leik- og 

grunnskóla og er orðað almennt án sértæks reglugerðarnúmers.

Virðingarfyllst,

Salvör Þórisdóttir
Lögfræðingur

